
Regulering av Kaldvatnet og Bøen III kraftverk

Høringsuttalelse
Høringsuttalelse

Me går ut frå at de har motteke mange høyringssvar i samband med konsesjonssøknad om regulering av
Kaldavatnet. Desse svara gir truleg eit omfattande bilde av dei uheldige verknadane av eit slikt eventuelt tiltak.
I tillegg til desse innspela finnes det også ei facebook-gruppe «Me som er glad i Kaldavatnet» der det pr i dag er
over 300 medlemmer.  Det er eit sterkt signal frå ein liten kommune.

Nedanfor vil me få komma med litt tilleggsinformasjon:
Kaldavassområdet er i dag eit av veldig få friluftsområde der ein ennå finn urørt natur.
Området ligg i forholdsvis kort gangavstand frå dei ulike tettstadane i Hjelmeland kommune.(Via parkeringsplasser
ved Røgle og Bjødnabu) og vert mykje brukt både sommar og vinter.Vinterstid kanskje mest på ski inn frå
Bjødnabu.
Viktigheta av å kunne ha eit slikt urørt naturområde i nærmiljøet er det sikkert unødvendig å understreke nytten av?
Kva dette betyr for folkehelsa er kjent for alle.
Etter å ha ferdast i dette området i ein mannsalder (har tilknytning til hytte ved vatnet) har me opplevd kor mykje
heia her betyr for dei mange som gjennom åra har hatt gleda av å oppleve dette.
Det er også fleire merka turstiar i området enn dei som er nemnt i søknaden.
Me vert derfor litt spørjande når me les Bystøl sin kommentar i søknad om regulering av
Kaldavatnet:
«Området vert vurdert til å ha middels verdi for friluftsliv, samla sett til å bli noko forringa i

Side 1 av 2MELDING_Horingsuttalelse, NVE



høve til friluftsliv. Dette gjer totalt sett liten negativ konsekvens for friluftslivet»

Det er tydelig at ein slik påstand er nedtegna utan å ha faktisk kunnskap om det ein legg
fram i søknaden. Tvert om, området har -og har alltid hatt høg verdi for friluftslivet!
I vinterhalvåret vert isen på Kaldavatnet brukt av skituristar som enten berre er på tur til
området, eller vil gå lenger inn i heia. Vert vatnet regulert kan ikkje isen nyttas til slik trafikk.
Hjelmeland Røde kors og Hjelmeland Idrettslag har i fleire år kjørt opp skispor innover i
fjellet, ofte heilt inn mot Skorva. Dei er då heilt avhengige av å kunne kjøre på isen, sommarstien går nemleg
gjennom ei ur i austre enden av vatnet, her er det veldig sjelden nok snø til å kunne komma fram med snøscooter.
Ved eventuelle ulukker på vinterstid vil ikkje Hjelmeland Røde kors kunne komma innover i heia med scooter. Den
skadde må då i tilfelle bærast til bygda, eller hentas med helikopter.

Livet på hytta handlar om rekreasjon, om den sjelefred det gir å kunne opphalda seg i og betrakte urørt natur. At
kapitalkrefter utan lokal tilhøyrighet, i dette tilfellet for ein relativt låg økonomisk gevinst,  skal kunne frårøve oss
dette, samtidig som dei raserer naturen for all framtid i eit for veldig mange kjært friluftsområde, synes for oss totalt
ufatteleg.   Tilsynelatande blinde for anna enn eiga økonomisk vinning synes dei ikkje å sjå at dei ved ei
regulering av Kaldavatnet  vil redusere verdien på hyttene i området med eit unemnelig beløp.

Me vil så inderleg me kan få be om at NVE seier nei til denne søknaden.

Mvh
Gunhild og Eldfinn Austigard

Høringsuttalelse som vedlegg

Last eventuelt opp fil med annen relevant inforamsjon

Vedlegg bilder

